Witthnes o Wedd! Cepeclagthol Egwys Bresoytaraicd Cymiu

CYNNAL YR WYTHNOS WEDDI.

Henaduriaethau, gofalaethau, Eglwysi unigol neu unigoiion:

Rhai syniadau ac awgrymiadaa.

1. Un cyfarfod gweddi yn ystod yr wythnos.

Gellir cynnal y cyfarfod unrhyw adeg o’r diwrnod.

10 munud. Emyn, darlleniad o’r Beibl a myfyrdod.

50 munud. Cyflwyno thema gweddi newydd, pob 10 munud. (Gweler y rhestr
themau) Da fyddai dangos lluniau os yn bosibl - ar PowerPoint - neu wylio un o’r
Ffilmiau Annog Gweddi.

Ar y diwedd. Amser i gymdeithasu a chael paned.

2. Cyfarfod Diwrnod o Weddi.
Mae cynnal diwrnod o weddi yn anodd!

Gellir rhannu pob awr yn unedau llai o amser, gyda thema wahanol ar gyfer pob
uned. Does dim amser penodol ar gyfer dechrau a gorffen y cyfarfod. Chi sydd yn
penderfynu hyd eich cyfarfod. Gall y cyfarfod barhau am awr neu ddwy, pump neu
chwe awr, neu hyd yn oed yn hirach. Caffi Gweddi!

Gweler isod enghraifft o batrwm y gallech ei ddilyn:

15 munud. Cymdeithasu a phaned.

10 munud. Emyn, darlleniad o’r Beibl a myfyrdod.

5 munud. Cyflwyno thema weddi’r hanner awr nesaf. (Gweler y rhestr ). Byddai’'n
dda dangos lluniau ar PowerPoint - os yn bosibl - neu wylio un o’r Ffilmiau Annog
Gweddi.

30 munud. Cyfnod o weddi .

Ary diwedd. Ail-ddilyn y drefn uchod.

Gofynnwch i unigolion ddewis darlleniad o’r Beibl, ac os gallant, i gyflwyno myfyrdod
byr.

Mae lluniau yn bwysig. Os oes gennych aelod o’ch eglwys sydd yn deall PowerPoint
gofynnwch iddo / iddi ddarparu cyflwyniad o luniau i gyd fynd &’r themau gwahanol.
(Gweler y rhestr themau.)

Peidiwch a dibrisio’r amser paned a chymdeithasu. Gall rhywbeth pwysig godi yn
ystod sgwrs anffurfiol!



3. Cyfarfod gweddi ddyddiol am wythnos.
Y mae’n bosibl cynnal dau gyfarfod yn ystod y dydd, un yn y bore neu’r prynhawn, a’r llall yn yr
hwyr. Mantais cynnal dau gyfarfod yw bod cyfle i bawb allu dod rhyw ben yn ystod y dydd.

(Dilynir y patrwm uchod.)
4.Drws agored
Yn ystod yr wythnos weddi eleni, beth am agor drws eich capel i groesawu pobl i mewn i weddio,

neu i dreulio amser i fod yn dawel gyda Duw.

Gall hyn fod ar ddiwrnod penodol, neu am gyfnod penodol yn ystod y dydd am yr wythnos gyfan,
gan ddibynu ar bwy sydd gennych i fod ar gael yn y capel.

Efallai y buasech yn gallu creu ardal arbennig lle bo bwrdd a Beibl yn agored arno a Beiblau ar
gael i droi atynt. Buasai’n dda gwneud yr ardal yn gysurus a deniadol.

Buasech yn gallu creu math o wal weddi trwy roi papur ar y wal (buasai cefn rholyn o hen bapur
wal yn gweithio’n dda) a rhoi pinnau ffelt wrth law ac annog y rhai sy’n troi i mewn i ysgrifennu
eu gweddi ar y papur. Buasai’n dda ysgrifennu adnodau am weddi yma ac acw ar y papur i annog
gweddi. Buasech hefyd yn gallu gosod papurau newydd lleol neu genedlaethol wrth y wal i roi
arweiniad i weddio dros yr ardal a thros y byd.

Syniad arall fyddai i greu bocs gweddi lle gallai unrhyw un ‘bostio’ cais am weddi dienw iyny
bocs. Ar ddiwedd yr wythnos buasai’r bocs yn cael ei agor a theulu’r eglyws yn gweddio dros y
ceisiadau gweddi.

Awgrymiadau eraill :
5. Amser o weddi bersonol.

6. Gwahodd ffrindiau i’r ty i gynnal cyfarfod.
7. Trefnu Zoom personol gydag ffrindiau.
8. Cerdded - gan weddio - o gwmpas eich dinas, tre neu ardal.

9. Mynd i ben mynydd neu fryn a gweddio dros yr ardaloedd a welir isod.



